4 дәріс. Әлеуметтік жауапкершілік және этика
1. Басқару этикасы туралы түсінік. 
2. Менеджердің әлеуметтік жауапкершілігі.
3. Этикалық шешімді қабылдау критерилері.
Ұйымның қоршаған ортамен өзара қатынасында менеджер этикасы мен бизнестің әлеуметтік жауапкершілігі маңызды рөл атқарады. Нарық – ол жай ғана тауарды сататын-сатып алатын жер емес,  ол ең алдымен ерекше логика, психология, этика, былайша айтқанда,  елеулі мәдени сала. Заманауи өркендеген нарыққа  жазылмаған заңдар, ойын ережелерін сақтау және бекзаттық, сенімділік, парасаттылық, ниеттестік сияқты моралдық категориялар тән болып келеді. 

Әрине, нарықта да арам пайда, аш көзділік, сатып алушылар мен бәсекелестерін сыйламау кейбір адамдарда кездеседі. Өкінішке орай, бұл соңғы құбылыстар елімізде жиі кездесіп тұрады. Сондықтан бизнесте әлеуметтік жауаптылығы мен этика мәселесі әрқашанда талқыланып тұру керек. Біздің қоғамда бұл мәселеге немқұрайды қарауға болмайды. Шетел тарихына көз жүгіртсек, өткен ғасырдың басында бизнестің кейбір басшылары – Э.Карнеги, Дж. Рокфеллер, Э.Вуд, Г.Форд АҚШ-та, С.Морозов, Третьяков, Мамонтов және басқалары Ресейде кітапхана, аурухана мен басқа әлеуметтік нысандарға өз еркімен ірі өлшемде қаржы жұмсайды. Қазіргі заманда Б.Гейтс, У.Баффет сияқты ірі тұлғалар осы дәстүрді жалғастыруда. Қарастырып отырған мәселе ьойынша екі пікір бар:

1. Ұйым  - экономикалық тұтастық, ол тек ресурстарды тиімді пайдалану және максимал пайда түсірімен шұғылданады. 

2. Ұйым -  экономикалық тұтастықтан гөрі маңызы   жоғары түсінік. Сыртқы қоршау одан осы орта құрамаларының әлеуметтік мүдделерімен шұғылдануды талап етеді, пайдаланып жатқан ресурстардың бір бөлігін әлеуметтік арнаға бағытталуы керек.

Ұйым басшысының әлеуметтік жауаптылығы өз еркімен әлеуметтік мәселелерге белгілі деңгейде үн қосу арқылы көрінеді. Ал заңдық жауапкершілік нақты заңдарды және мемлекет жағынан реттеу нормаларын бұзбау болып келеді. Бірақ ұйым қызметінің экономикалық және әлеуметтік жақтарын біріне бірін қарсы қоя беру дұрыс емес.

Батыста заманауи өркендеген нарығы өзінің өнегелі құндылықтары мен этикалық нормаларын құрып алды. Нарық –  адамның жеке эгоистикалық мүддесін қоғам игілігіне айналдыратын механизм, ал ол адам өзін өзі  қалай ұстауына әсер етеді, деп орынды ұйғарады.  

Этика түсінігіне дәл анықтамасын жазып жеткізе алмайсың. Бірақ жалпы мәнін былай келтіруге болады. Этика  –  жеке адамның немесе адамдар тобының өздерін өзі ұстауына бағыт  бағыт беретін моральдық принциптер мен құндылықтар жинағы. Этика  адам өзін ұстауда және шешім қабылдағанда нені дұрыс не дұрыс емес екенін есептеу керектігіне бағыт беретін  нормалар.  

Этикалық таңдауға негізінен екіфактор ықпал жасайды:

1. Менеджер: тұлға  және өзін ұстау ерекшеліктері жеке қажеттіліктері, отбасы ықпалы, дінге тұтынумен белгіленеді. 

2. Ұйым: ұйым бейімделген құндылықтар үлкен рөль атқарады. Жоғары моралдық стандарттарды марапаттау, ұйым мәдениеті, ашық ережелер мен саясат, марапатттау жүйесі, ұйымның өз адамдарына қамқор жасау және с.с. этикалы  құндылықтар мен менеджердің шешімдеріне ықпал жасайды. 

Әлеуметтік жауапкершілік –  ол ұйымның және қоғамның  амандық-саулығының өсуіне және қанағаттануына мүмкіндік туғызатын меннеджменттің шешім қабылдау және әрекеттер жасау міндеті. 

